
Buruko osasuna, psikiatria eta psikologia 

Informazio iturri berrien bidez ugaritu egin dira diagnostikoak egiteko aukerak eta bideak 

Arantza Quecedo Urrutia 

Azken urteetan, eta batez ere azken hilabeteetan, psikologiari buruzko hainbat aldizkari, berri eta txosten ditugu publiko orokor batentzat. Irakurle batek, psikologiari buruzko liburu eta artikulu profesional guztiak irakurri nahi izango balitu, egunero 24 orduko saio bat beharko luke. Baina, aipatu dugunez, hedapen edo dibulgazio argitalpenak biderkatu egin dira. Jendearen jakingura dago horren atzean. 

Gaur egun liburuak, artikuluak, blogak eta webguneak informazio iturri agortezinak dira. Sarritan aztertzen dugun gaiari buruz oinarri bat edukitzea lagungarria izan daiteke informazio gehiago lortzeko eta hobeto ulertzeko. Alderantziz, batzutan gai baten gainean gutxi dakigunean, zaila egiten zaigu informazio mordo hori ulertzea eta funtsezkoa alderatzea. 

Kontsultan sarritan ikusten ditugu horren adibideak. Tradizioz medikuntzan osagilearen esanak derrigorrez betetzekoak ziren. Gaur egun, eta buruko osasunean batez ere, sistema tradizional hori aldatu egin da. Bien arteko lan taldea sortzea espero da. Psikologoa adi egoten da, eta zer gertatzen zaion, zer behar duen, zer ulertzen duen, zenbat ikertu duen, ikertu duenaren gainean osatzen laguntzen dio. Kontsultara etorri aurretik autodiagnostiko bat egin daiteke sarean aurkitzen denarekin, beste batzutan sintomen zerrenda konprobatzen dituzte berdintasunak eta desberdintasunak aztertzeko. Egun, ugaritu egin dira diagnostikoak egiteko bideak eta moduak. 

Gure lehenengo artikulu honetan osasun psikikoaren oinarrizko gaiak definituko ditugu: pentsamendua, emozioak eta portaera. Arazo psikiatrikoak eta psikologikoak gertatzen dira horietako aldakuntzaren bat izaten denean. Arrazoi horiek elkarreragin konplexuen ondorioz sortzen dira, non baldintza fisikoak, psikologikoak, soziokulturalak eta herentziazkoak elkar lotuta dauden. 

Gaur egun, medikuntzaren edozein alorrean sortzen dira aurrerakuntzak eta berrikuntzak. Psikiatrian eta psikologian ere, baina profesionalak diagnostiko ahalik eta zehatzenak eta estandarizatuak lortzeko kategoria eta kode bereziak erabiltzen ditugu orokorrean. 

1952an argitaratu zen lehenengoz Statistical Manual of Mental Disorders (DSM) non gaixoaren ikuspuntutik aztertuta sintomak eta gaixotasunaren bilakaera aztertzen den. Ameriketako Psikiatren Elkartea sortua da, eta gaur egun lau bide baino gehiago erabiltzen dituzte diagnostikoak egiteko 

Osasunerako Mundu Erakundea (OME) bere aldetik buruko osasunen arazoen kode berriak jarri ditu martxan ICD deitutakoan. Bideak asko dira, beraz. 

